
Abstrak tesis yang dikemukakan kepada Senat Universiti Putra Malaysia sebagai 

memenuhi keperluan untuk Ijazah Master Sains 

 

PEMBANGUNAN PERISIAN KURSUS HUKUM NEWTON  PERINGKAT  

PRA-UNIVERSITI 

Oleh 

NORITA BINTI NOORDIN 

September 2011 

 

Pengerusi : Profesor Madya  Zainal Abidin bin Sulaiman, PhD 

Fakulti : Sains 

 

Kemampuan seseorang pelajar menyelesaikan masalah adalah faktor terpenting 

dalam pembelajaran sains, terutamanya bidang fizik. Kemahiran menyelesaikan 

masalah juga merupakan cara yang paling berkesan  untuk mendapatkan 

kefahaman yang lebih baik dari segi konsep dan prinsip-prinsip yang terdapat 

dalam subjek Fizik. Soalan-soalan berbentuk masalah yang perlu diselesaikan oleh 

pelajar Fizik lazimnya dikemukakan dalam berbagai bentuk, dan juga  melibatkan 

mungkin lebih daripada satu konsep atau prinsip dalam satu-satu soalan. Tujuan 

utama kajian ini adalah merekabentuk dan membangunkan sebuah perisian kursus  

untuk meningkatkan kemahiran penyelesaian masalah hukum Newton bagi pelajar-

pelajar pada peringkat pra-universiti. Ciri utama perisian ini adalah membina 

kemahiran menyelesaikan masalah dalam kalangan pelajar fizik, khusus dalam 

topik mekanik yang melibatkan hukum-hukum Newton.  

Keputusan ujian rintis yang menunjukkan bahawa kelemahan utama pelajar dalam 

melukis rajah jasad bebas dan meleraikan daya semasa menyelesaikan masalah 

yang diberi telah dijadikan sebagai panduan dan penekanan dalam merancang isi 

kandungan perisian. Perisian dibangunkan berdasarkan kepada model Hannafin 

dan Peck. Kajian dijalankan menggunakan rekabentuk quasi-eksperimental dengan 

hanya mempunyai ujian pasca sahaja. Responden kajian seramai 164 orang telah 

dibahagikan kepada dua kumpulan iaitu yang mengunakan perisian, dinamakan 

sebagai kumpulan eksperimen (EKS) dan yang tidak menggunakan perisian 

dinamakan sebagai kumpulan kawalan (KWL).  

 

Keputusan ujian pencapaian pasca (UPP) menunjukkan skor min bagi kumpulan EKS 

adalah lebih tinggi berbanding kumpulan KWL terutamanya bagi kemahiran melukis 

rajah jasad bebas dan menulis persamaan yang betul. Ujian-t yang dijalankan ke atas 

setiap langkah penyelesaian bagi ketiga-tiga masalah pula menunjukkan nilai sigma dua 

hujung bagi setiap item ialah 0.00, nilai ini lebih kecil daripada 0.05. Keputusan kajian 

adalah signifikan (p < 0.05). Terdapat perbezaan di antara kedua-dua kumpulan EKS 

dan KWL bagi setiap item yang diuji. Kumpulan pelajar yang menggunakan perisian 

kursus menunjukkan kemahiran penyelesaian masalah yang lebih baik berbanding 

kumpulan yang tidak menggunakan perisian. Analisis persepsi pelajar terhadap 

penggunaan perisian kursus berdasarkan ujian soal-selidik (USS) kumpulan EKS 

menunjukkan responden berpuas hati dengan perisian yang digunakan dengan nilai 

purata min keseluruhan melebihi 3.0 (min 3.42, sisihan piawai 0.57) bagi setiap item 

yang dinilai. Nilai alpha Cronbach yang diperolehi bagi ítem-item yang terdapat di 

dalam soal selidik ialah 0.94. .  

Kesimpulannya, kajian ini diharapkan dapat membantu para pelajar membina 

kemahiran penyelesaian masalah dan mempunyai kefahaman yang lebih mendalam 

dan berkesan dalam tajuk mekanik, khususnya hukum Newton. Dapatan kajian  

sangat berguna kepada para pendidik yang berminat membangunkan bahan bantú 

mengajar menggunakan kemahiran teknologi maklumat bagi meningkatkan 

kefahaman pelajar terhadap hukum gerakan Newton. 

Abstract of thesis presented to the Senate of Universiti Putra Malaysia in the fulfillment 

of the requirements for the degree of Master of Science 

 

DEVELOPMENT OF A COURSEWARE OF THE NEWTON’S LAWS FOR THE 

PRE-UNIVERSITY LEVEL 

By 

NORITA BINTI NOORDIN 

September  2011 

 

Chairperson : Associate Professor Zainal Abidin bin Sulaiman, PhD 

Faculty : Science 

 

The ability of a student to solve problems is a crucial part in learning science, 

especially physics. Mastering the skills in problem solving is an effective way to 

gain better understanding of the concepts and principles in physics.  Physics 

students are often asked to solve problems posed in various ways, and sometimes 

can only be solved by using more than one physics concepts or principles. The 

main target of this study is to design and develop a courseware to enhance the 

problem solving skills in Newton’s Laws for students at the pre-university level. 

The main characteristic of the courseware is to develope problem solving skills 

among physics students, specifically in mechanics where the Newton’s Laws are 

involved. The results of the pilot test is used as a basis in planning the content of 

the courseware. The courseware is developed according to the Hannafin and Peck 

model. The study uses the quasi-experimental post-test only design. There are 164 

respondents involved and they are divided into two groups, the experimental group 

(EKS)  that used the courseware and the control group (KWL) that did not use the 

courseware. 

 

Results of the post-test shows that the mean score for the experiment group is 

higher than the control group, especially in drawing the free-body diagram and 

writing the correct equations. T-tests on every steps in the problem solving strategy 

for all the three problems answered by the respondents indicate that the sigma 2-

tailed value for every ítem is 0.00, this value is smaller than 0.05. This result is 

significant (p<0.05). There is a difference between both groups for every ítem 

tested. The experiment group performs better than the control group. Analysis done 

on the students perception towards courseware based on the questionnaire given by 

the experimental group indicate that the respondents are satisfied with the 

courseware, where the overall average mean score is more than 3.0 (mean 3.42, 

standard división 0.57) for every ítem tested. The Alpha Cronbach value is 0.94.  

 

As a conclusion, it is hoped that the study will help the sudents in enhancing their 

problem solving skills and improving their understanding in Newton’ Laws. The 

findings of the study are very important for the physics educators in developing 

teaching aids using the information technology skills to upgrade the students 

understanding of Newton’s Laws of Motion. 

